MODELI PËR DOKUMENTIN KONSULTATIV
Për projektligjin “Për Krijimin Dhe Funksionimin e Dritares së Vetme Kombëtare Për Doganat”
	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.)
Priten komente nga ekpertët e fushës dhe nga qytetarët për projektligjin “Për Krijimin Dhe Funksionimin e Dritares së Vetme Kombëtare Për Doganat”





Kohëzgjatja e konsultimeve:
	Konsultimi zgjat 4 javë, është publikuar në RENJKP në datën 26.01.2026.




Si të përgjigjeni:
	Shkruani si mund të përgjigjen  palët e interesuara/publiku në konsultime, p.sh. Me email:, Me postë në:, Duke plotësuar formularin në internet në RENJKP (siguroni linket e drejtpërdrejta).
Me anë të postës normale, asaj elektronike, si dhe nëpërmjet RENJKP.




Kontakti:
	Duhet të jepen të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.
prende.cubi@financa.gov.al  
dajana.rusi@financa.gov.al
amela.kora@financa.com.al




Datat dhe vendet e takimeve publike:
	Siguroni informacionin nëse ato janë të organizuar.
Është parashikuar organizimi i takimeve publike për prezantimin e projektligjit, me grupet e interesit.



Sfondi i propozimit legjislativ
	Përshkruani pse ka nevojë për rregulloren e re/të ndryshuar, d.m.th cila është gjendja aktuale, si është e rregulluar, cilat janë sfidat, problemet dhe mangësitë ekzistuese si të praktikës, ashtu edhe  të rregulloreve ekzistuese, çfarë eshte bërë në të kaluarën ashtu siç duhet me keto politika.

Nevoja për miratimin e këtij projektligji buron nga mungesa e një baze ligjore të plotë dhe të standardizuar për krijimin dhe funksionimin e Dritares së Vetme Kombëtare për Doganat (DVKD), si dhe nga fragmentarizimi i rregullimit aktual të procedurave doganore dhe jo-doganore.
Aktualisht, procedurat për shkëmbimin e informacionit dhe paraqitjen e dokumentacionit realizohen përmes kanaleve të shumëfishta dhe jo të harmonizuara ndërmjet autoriteteve të ndryshme, çka sjell mbivendosje kërkesash, përdorim të dokumentacionit në letër dhe rritje të kontakteve fizike me administratën. Kjo situatë krijon vonesa në përpunimin e mallrave, rrit kostot për operatorët ekonomikë, si dhe hapësira për praktika joefikase dhe mungesë transparence.
Në praktikë, mungesa e ndërveprueshmërisë së sistemeve dhe e një mekanizmi të unifikuar për dorëzimin e të dhënave kufizon efikasitetin e administrimit të procedurave në kufi dhe pengon kalimin drejt një mjedisi plotësisht elektronik (“pa letër”).
Në të kaluarën, janë ndërmarrë hapa në kuadër të projektit të mbështetur nga Banka Botërore për lehtësimin e tregtisë dhe transportit, si dhe janë dhënë rekomandime konkrete (përmes raportit “Blueprint”) për krijimin e DVKD. Megjithatë, këto përpjekje kanë evidentuar qartë nevojën për një rregullim ligjor të posaçëm dhe të detajuar që të mundësojë zbatimin efektiv të sistemit.
Për rrjedhojë, projektligji synon të adresojë këto mangësi duke krijuar një kuadër të unifikuar ligjor, në përputhje me standardet ndërkombëtare dhe legjislacionin e BE-së, për shkëmbimin elektronik të të dhënave sipas parimit “vetëm një herë”, duke rritur efikasitetin, transparencën dhe koordinimin institucional në procedurat që lidhen me qarkullimin e mallrave.





Propozimet
	Renditni dhe përshkruani në mënyrë të shkurtër dhe koncize të gjitha propozimet dhe ndryshimet që doni të prezantoni me rregulloren e reja. Përdorni një gjuhë të thjeshtë.
Krijimi i Dritares së Vetme Kombëtare për Doganat (DVKD), synon vendosjen e një sistemi të unifikuar për dorëzimin dhe përpunimin e informacionit për mallrat që hyjnë dhe dalin nga territori doganor.
Shkëmbimi elektronik i të dhënave: Kalimi nga procedurat e shpërndara dhe dokumentacioni në letër në një sistem të integruar elektronik ndërmjet autoriteteve kompetente.
Zbatimi i parimit “vetëm një herë”: Operatorët ekonomikë paraqesin informacionin vetëm një herë, në një pikë të vetme hyrjeje.
Standardizimi i procedurave dhe dokumentacionit: Unifikimi i kërkesave dhe formateve të të dhënave për të gjitha institucionet e përfshira.
 Ndërveprueshmëria ndërinstitucionale: Përmirësimi i koordinimit dhe bashkëpunimit ndërmjet doganave dhe autoriteteve të tjera përmes sistemeve të lidhura.

Krijimi i një mjedisi “pa letër”: Digjitalizimi i plotë i procedurave dhe konvertimi i dokumenteve fizike në të dhëna elektronike.
Përafrimi me standardet ndërkombëtare dhe legjislacionin e BE-së: Zbatimi i rekomandimeve të UN/CEFACT dhe përafrimi me rregulloren e BE-së për dritaret e vetme doganore.
Vendosja e një baze ligjore të detajuar: Rregullimi i qartë i funksionimit të sistemit, përfshirë trajtimin e të dhënave dhe rolin e institucioneve.
Mbështetje për lehtësimin e tregtisë: Përmirësimi i efikasitetit të procedurave doganore dhe reduktimi i kostove dhe kohës së përpunimit të mallrave.




Pyetjet
	Listoni pyetje për të cilat po kërkoni reagime. Ato mund të lidhen me propozimet tuaja (p.sh. A jeni dakord me propozimin për ..., A jeni dakord që duhet të ndërmerren veprime të mëtejshme për të parandaluar/rritur ..., A jeni dakord që ne e quajmë shkelje ..., A pajtoheni me përkufizimin tonë të ri për ..., etj.) ose thjesht përdoren për të mbledhur të dhëna shtesë që ju kërkoni (p.sh. Cili do të ishte ndikimi i propozimeve tona në biznesin tuaj, organizatat, A e bën organizata juaj ..., etj.). Ju mund të merrni parasysh kufizimin e gjatësisë së përgjigjeve për  pyetjet individuale (p.sh. 250/500 fjalë).
Disa nga pyetjet e mundshme mund të jenë: 

1- A mendoni se kalimi i procedurave në një sistem plotësisht elektronik është e qartë në projektligj?
2- A mendoni se garancitë e parashikuara për mbrojtjen e të dhënave personale dhe informacionit sensitiv janë të mjaftueshme?
3- A vlerësoni se masat e parashikuara për trajnimin dhe rritjen e kapaciteteve të përdoruesve dhe administratës janë të mjaftueshme?
4-   A mendoni se projektligji kontribuon në avancimin e procesit të integrimit europian?
5- A mendoni se periudha tranzitore dhe masat mbështetëse për operatorët ekonomikë janë të përshtatshme dhe të mjaftueshme për zbatimin e sistemit?





